
Dokumentasie

KONSEP BEROEPSBRIEF 
BEDIENAAR VAN DIE WOORD
(Kan aangepas word na eie behoefte.)

NEDERDUITSE GEREFORMEERDE GEMEENTE
(NAAM VAN GEMEENTE)

AAN

(NAAM VAN BEROEPENE)

AANHEF
Die goedheid en vrede van God ons Vader en Christus Jesus ons Here is by u!  Ons is saam met u deel van God se nuwe familie en het goeie nuus vir u:  Die Kerkraad van die Nederduitse Gereformeerde Gemeente (Naam van Gemeente) het u op (Datum) beroep tot bedienaar van die Woord van hierdie gemeente.  Ons gebed is dat u hierdie beroep in afhanklikheid teenoor die Here ernstig sal oorweeg en ons gou sal laat weet of u die beroep aanvaar.


Die Oostelike Sinode onderskryf die Bybel as die heilige en onfeilbare Woord van God, die Formuliere van Eenheid soos vasgestel op die Sinode van Dordrecht in 1618-1619 en die Kerkorde met reglemente en besluite van die Nederduitse Gereformeerde Kerk.
DIE PARTYE
Die NEDERDUITSE GEREFORMEERDE GEMEENTE (Naam van Gemeente), hierna genoem die Gemeente in die hoedanigheid as werkgewer, hierin verteenwoordig deurdie Kerkraad van die gemeente, met die kantoor te (Adres van Gemeente), maak hiermee aan (Naam van Beroepene), hierna genoem die Predikant in sy/haar hoe-danigheid as werknemer, hierdie diensaanbod.
Die partye erken en aanvaar dat hierdie geskrewe ooreenkoms onderhewig is aan die bepalinge van die Kerkorde en die besluite van die Algemene Sinode en die Oostelike Sinode, soos van tyd tot tyd gewysig.  (Soos vervat in die Familiereëls.)  Die Personeelbeleid van die Gemeente vorm daarby ’n integrale deel van die Predikant se diensooreenkoms.

DIENSOMSKRYWING
Die Predikant is verantwoordelik vir die uitvoering van alle ampstake soos in Artikel 9 van die Kerkorde (1998) van die Nederduitse Gereformeerde Kerk en in ’n afsonderlike POSBESKRYWING vervat.  Die posbeskrywing, wat deel uitmaak van die predikant se diensooreenkoms, kan van tyd tot tyd gewysig word soos op ’n redelike wyse skriftelik tussen die partye ooreengekom.

Die Gemeente onderneem om dit vir die Predikant moontlik te maak om sy/haar diensverpligtinge te verrig en aan hom/haar die liefde en medewerking te bied, sodat hy/sy tot vervulling van sy/haar besondere taak ondersteun word.

DATUM VAN DIENSAANVAARDING
Die datum van diensaanvaarding is  ...............................................................(Datum).

WERKURE EN WERKDAE
Vanweë die aard van kerklike werk en die feit dat die Predikant in terme van die Wet op Basiese Diensvoorwaardes (1997) ’n senior bestuurswerknemer geag word, op wie gewone werkure en voorgeskrewe vergoeding vir oortyd nie van toepassing is nie, is vaste diensure nie moontlik nie.  Daar word dus van die Predikant verwag om billikerwys beskikbaar te wees vir die uitvoering van sy/haar verantwoordelikhede teenoor die Gemeente.

LEWENSONDERHOUD, TOELAES EN ANDER BYVOORDELE
Die aanstelling in die pos as Predikant is onderworpe aan die bepalings van die Kerkorde en reglemente, sinodale besluite, die personeelbeleid van die gemeente en toepaslike wetgewing.  Om van bekommernis oor tydelike dinge te vrywaar, onderneem die Gemeente om die volgende bruto jaarlikse vergoedingspakket van .................................. (Bedrag), gebaseer op die riglyne deur die Algemene Sinode, maar deur die Gemeente vasgestel, te voorsien.  ’n Detail ontleding van die PAKKET, wat belastingvriendelik gestruktureer kan word, word by hierdie diensaanbod aangeheg en vorm ’n integrale deel van die diensooreenkoms.

Die Kerkraad of hulle gevolmagtigdes evalueer jaarliks die pakket volgens die nuutste riglyne van die Algemene Sinode en die heersende finansiële posisie van die Gemeente en maak daarna die nodige aanpassings.

Maandelikse betalings geskied op die ...................... dag van die maand.

1.
TRAKTEMENT

’n Traktement van ............................. (Bedrag) word aan die Predikant betaal.  Die traktementskaal is (Skaal).  Erkenning word verleen vir diensjare vanaf ordening as predikant in (Jaartal) tot op datum van diensaanvaarding en die Predikant word op kerf (Getal) aangestel.
2.
DIENSBONUS


’n Jaarlikse bonus van ...................... (Bedrag) word vanaf datum van indienstreding op (Datum) betaal.

3.
VERLOF

Verlof word in ooreenstemming met die Reglement vir die Verlof van Predikante en Sinodale Amptenare (Kerkorde, Algemene Sinode 2007, Reglement 19) toegestaan.

4.
PENSIOEN

Pensioenvoorregte (aftree-, sterfte- en ongeskiktheidsvoordele) ooreenkomstig die Reglement vir die Predikante Pensioenfonds van die Nederduitse Gereformeerde Kerk.  Lidmaatskap is verpligtend.  Die Gemeente betaal die werkgewerskontribusie soos vasgestel vir die lidmaatskapkategorie: 100% en hierdie bedrag is tans ....................... (Bedrag) per jaar.  Die ledebydrae is 7,5% van pensioengewende besoldiging en beloop ......................(Bedrag) per jaar bereken teen pensioengewende besoldiging van ................... (Bedrag).  Die ledebydrae word maandeliks van besoldiging afgetrek en saam met die werkgewerskontribusie deur die Gemeente aan die Pensioenfonds oorbetaal.  (Daar kan ook onderling onderhandel word oor ’n hoër lidmaatskapsketegorie, naamlik 115%, 125%, 140% en 150%.)


Die gemeente en die predikant kan onderhandel oor die prysgawe van langverlof ter wille van ’n 25% aanpassing in pensioen.  Die volgende reëling geld dan:  Die 10 dae langverlof per jaar word deur die predikant prysgegee.  Die gemeente betaal dan beide die werknemers en werkgewers bydraes om die pensioen met 25% aan te pas.
5.
MEDIESE FONDS


Dit is die Gemeente se verantwoordelikheid om te sorg dat die Predikant oor voldoende dekking vir mediese versorging beskik.  As permanente voltydse werknemer skakel die Predikant in by die mediese fonds waarmee die Nederduitse Gereformeerde Kerk ’n ooreenkoms het en lidmaatskap is verpligtend.  Die jaarlikse premie word met ...................... (Bedrag) uit die werknemer se pakket gefinansier, terwyl die Gemeente die ....................... (Bedrag) per jaar betaal.  Die Gemeente verhaal die werknemersbydrae maandeliks by wyse van ’n aftrekking van die besoldiging en is verantwoordelik vir die oorbetaling van die bydraes aan die mediese fonds.  In die geval waar die Predikant se gade oor dekking vir mediese versorging beskik en hy/sy by daardie mediese fonds as afhanklike geregistreer is, is dubbele lidmaatskap nie nodig nie.  


Die gemeente en die predikant het die volgende reëlings getref oor die hulp met premies na aftrede .......................
6.
GROEP- EN GADEVERSEKERING

Die Gemeente betaal die helfte van die premies ten opsigte van die Groeplewensversekeringskema van die Nederduitse Gereformeerde Kerk in Transvaal.  Aftrekking van die werknemersbydraes geskied maandeliks van die besoldiging en die Gemeente is verantwoordelik vir die oorbetaling van die  premies aan die versekeraar.  Die werkgewersbydrae vir die Groeplewensversekeringskema beloop ............................ (Bedrag) per jaar.  Die Predikant betaal die volle premie vir die Gadeversekeringskema van die Nederduitse Gereformeerde Kerk in Transvaal.  Die aftrekking geskied maandeliks van besoldiging en word deur die Gemeente aan die versekeraar oorbetaal.  Die premie vir die gadeversekeringskema beloop ......................... (Bedrag) per jaar.


Indien die Predikant in diens van die Gemeente te sterwe kom en afhanklikes nalaat, word ’n bedrag gelykstaande aan die lewensonderhoud en toelaes vir ses maande aan hulle betaal.  Dekking geskied deur ’n Groeplewens-versekeringskema vir die versorging van afhanklikes van leraars (VAL).  Die  Gemeente betaal maandeliks die premies, wat ..........................(Bedrag) per jaar beloop.

7.
ONGEVALLEVERSEKERING

Die Gemeente betaal tot ’n maksimum van ........................ (Bedrag) per jaar die premie vir dekking teen persoonlike ongevalle.  Die Gemeente is verantwoordelik vir die betaling van die premie(s) aan die versekeraar en betaling geskied jaarliks of maandeliks.

8.
BEHUISING

Die Gemeente voorsien gratis behuising aan die Predikant en die Gemeente is verantwoordelik vir alle redelike instandhoudingskoste, wat die terrein, geboue en munisipale dienste insluit.  Die behuisingvoordeel word addisioneel tot die vergoedingspakket geag.  Die predikant betaal die belasting op hierdie byvoordeel.  Indien die Predikant sy/haar eie behuising voorsien, betaal die Gemeente aan hom/haar ’n behuisingstoelae van .........................(Bedrag) per jaar.  Dit word in maandelikse paaiemente betaal.  Indien die Predikant in diens van die Gemeente te sterwe kom, word gratis behuising of ’n behuisingstoelae vir ses maande vanaf datum van afsterwe aan sy/haar afhanklikes voorsien.

9.
MOTOR- EN REISVOORDELE

Daar word van die Predikant verwag om voorsiening te maak vir geskikte vervoer vir die uitvoering van sy pligte.  Die Gemeente betaal hiervoor ’n motortoelae van ........................... (Bedrag) per jaar aan die Predikant.  Dit word in maandelikse paaiemente betaal.

10.
TELEFOONKOSTE


Die gemeente voorsien ’n telefoon vir amptelike gebruik.  Privaat oproepe is vir die Predikant se rekening.

11.
REKENAAR- EN BOEKETOELAE

Die Predikant ontvang met die oog op die uitvoering van sy pligte ’n rekenaar- en boeketoelae van ............................. (Bedrag) per jaar.

WYSIGING VAN VERPLIGTINGE EN VOORDELE
Die aanpassing van diensverpligtinge en -voordele word jaarliks deur die Kerkraad oorweeg en met die Predikant onderhandel.  Wysiging van diensverpligtinge en -voordele kan alleen na behoorlike skriftelike kennisgewing en met wedersydse instemming geskied.
PRIVAAT- OF ANDER WERK

Terwyl die Predikant in diens van die Gemeente is, mag hy/sy geen privaat en/of ander werk verrig om ’n bykomende inkomste van enige aard te verdien, sonder die vooraf skriftelike goedkeuring van die Kerkraad of hulle gevolmagtigdes nie.
DISSIPLINE
Die Predikant onderwerp hom/haar aan die dissiplinêre en grieweprosedure soos vervat in die Kerkorde met reglemente en besluite van die Nederduitse Gereformeerde Kerk, asook die Personeelbeleid van die Gemeente.

Die Predikant verklaar by ondertekening van die diensooreenkoms dat daar geen hangende of dreigende tughandeling teen hom/haar is nie en dat hy/sy aan sy/haar legitimasieverklaring getrou sal bly.  Die Kerkraad hou toesig oor die leer en lewe van die Predikant en het die reg om klagtes teen die Predikant te ondersoek of om daarvoor ’n gevolmagtigde ondersoekkommissie aan te wys.

DUUR EN BEËINDIGING VAN DIE OOREENKOMS
Hierdie ooreenkoms geld tot die datum waarop die Predikant om welke rede ook al die diens van die Gemeente verlaat.  Die Predikant emeriteer wanneer hy/sy die ouderdom van 65 jaar bereik.

Wedersydse skriftelike kennisgewing van 3 (drie) kalendermaande word vereis vir die beëindiging van hierdie ooreenkoms, onderworpe aan die toepaslike kerkordelike bepalinge en ander besluite.

VERVANGING VAN ALLE VORIGE OOREENKOMSTE
Hierdie ooreenkoms vervang alle ooreenkomste tussen die partye aangegaan wat op diensverhoudinge betrekking het.

ONDERTEKENING
DIENSAANBOD geteken te ________________________________ op hierdie

dag van _______________________ 20  _________

__________________________________________



NAMENS DIE GEMEENTE VAN (NAAM)

GETUIES: 
1.  _______________________________



2.  _______________________________
DIENSOOREENKOMS aanvaar en geteken te ___________________________ op 

hierdie ______ dag van ______________________ 20 _____
___________________________________________



(NAAM VAN BEROEPENE)

GETUIES: 
1.  _______________________________



2.  _______________________________

